
2026مئی 10ما رنينگ گو جری  نيو ز بليٹن مو رخہ   

********** 

 يوه آکا شوانی جموں ہے  محمد   امين  انجم تيں خبر سُنو۔ 

HM Flood Review 
مرکزی  وزير داخلہ  امت شاه  اج نوی دہلی مانہہ اِک اعلیٰ سطحی  ميٹنگ غی  صدارت کريں  

گا ۔ ميٹنگ غو مقصد امکانی  سيلاباں  اور گرمی  غی  لہر غو مقابلو کر ن غی  خاطر مُلک  
غی  تيا رياں غو جائزو  لينو ہے ۔ ميٹنگ غے  دوران جناب شاه  مرکزی  سرکا ر  غی   
ايجنسياں غو جائزو ليں گا ۔ مُلک پہر مانہہ چايا  جا رہيا سيلاب کہٹ کرن واسطے  طويل  

 مُدتی  اقدامات غو وی  جائزو ليں گا ۔ 
 ۔۔۔۔۔۔۔۔۔ 

Nasha Mukt JK 
روزه  نشہ  مُکت جموں کشمير ابهيان غا سلسلہ مانہہ اہم     100جموں کشمير انتظاميہ نے  

بيداری  پروگرام منعقد کر غے    23سو  1ہزار  16لکه  2پيش رفت غے  تحت  ہنُ توڑی   
کروڑ توں  متا حصے  داراں  نانہہ اسِ مانہہ شامل کيو ۔ اِس سلسلہ مانہہ   1خطہ پہر  تيں  

افراد گرفتا ر کيا  46سو    6معاملہ  درج کيا گيا ۔  14سو    6نفازکاری اقدامات غا نتيجہ مانہہ 
کلو   32.92کلو گرام  ہيروئين،  3.8منشيات فروشاں نانہہ پکڑ غے   35سو  4گيا ، جد کہ   

کلو گرام گا نجو  ضبط کيو ۔ اسِ سلسلہ مانہہ باز آبا د کا ری  تے   222.31گرام  چرس تے  
سو    1سو مريضاں  غو علاج کيو گيو ، جد کہ  6ہزار   44ت غے  ذريعے صلاح مشوره خدما

منشيات مرکزاں  غی  نشاندہی کی  گئی ۔ اسِ ضمن مانہہ جموں کشمير نانہہ منشيات تيں   60
آزاد جموں کشمير بنان غی  خاطر حُکام عوامی  رسائی بدها رہی ہے  نالے  سخت نفاز غے   

نال نال برادری  نانہہ چوکس  بنايو جا رہيو ہے ۔    
 ۔۔۔۔۔۔۔ 

MoS Gujarat 
مرکزی  وزير  ڈاکٹر جتندرسنگه نے  گجرات غا  وڈودرا مانہہ اِک يو نيو رسٹی  غا دوره   

تيں متا طالب علماں نال   100غے  دوران جموں خطہ غا بکه بکه ضلعاں نال تعلق  رکهن آلا  
گل کی۔ اسِ موقع ور موصوف نے  بشمول رام بن غی  مکهير، بهدرواه غا راجما، بسوہلی  

غی  نقاشی تے کٹهوعہ  غا پشمينا وغيره  جيسی  جی  آئی  تصيق شده  مصنو عات غو  ذکر  
کيو۔ انُہاں نے  اعلیٰ  تعليم حاصل کرتاں واں  مقامی  ورثہ غا باہده با رے  کردار ور زور  

 پايو۔
 ۔۔۔۔۔۔۔۔۔ 

Dy CM Youth 
نا ئب وزير اعلیٰ  سريندر چودهری  نے  کل طالب علماں  نانہہ مستقبل  واسطے  تيا ر کرن  
اور بہتر گزر بسر غا موقع يقينی بنان غی  خاطر ہنُر تے تربيت غی  ضرورت ور زور پايو۔  
ويں  آئی ٹی  آئی سرينگر مانہہ سرکا ری  پو ليٹکنک کالج غا دوره غے  دوران اپنا خيالات  
غو اظہا ر کر رہيا تها ۔ دوره  غو مقصد بکه بکه ترقياتی  پروگراماں غے  تحت  درج طالب 

علماں غی  تعليمی  سرگرمياں اور انِ طالب علماں  واسطے  بنيا دی  ڈهانچہ  وسائل اور  



انُہاں نانہہ مہيا کرائی جا رہی سہوليات غو جائزو لينو تهو ۔ طالب علماں نال گل کرتاں واں  
لیٰ  نے  "مشن يوُا" شروعاتاں غو  استعمال کرن واسطے  طالب علماں  غی   نائب وزير اع

 حوصلہ  افزائی کی۔ 
 ۔۔۔۔۔۔۔۔ 

Kathua TB Mukt 
تپ دق  غی  بيماری  غے  خلاف لڑائی تگڑی  بنان واسطے  ضلع تپ دق  مرکز  کٹهوعہ    

نے  محکمہ  تعليم غا تعاون نال سرکا ری  سکولاں مانہہ بيداری  سرگرميں  منعقد کيں ۔ يوه  
پروگرام  ٹی  بی  مُکت بهارت ابهيان دوئم غے  تحت  کيو گيو ۔ اسِ سلسلہ مانہہ طالب   

علماں ، اساتذه تے عملہ  نے  سرگرمی نال حصو ليو۔ اسِ مہم غے  تحت  ضلع پہر مانہہ  
متعدد اسکولاں  نانہہ سرگرمياں غا دائره  مانہہ آنيو گيو  تے ٹی  بی  غی  بيماری  غو مقابلو  

 کرن واسطے  مِل جُل غے  کم کرن غی  حوصلہ  افزائی کی  گئی۔ 
 ۔۔۔۔۔۔۔۔ 

Akashvani 90 Years 
بہرا مکمل کر ليا ہيں۔ اسِ   90آکاشوانی  جہيڑی  مُلک غی  بهروسہ  مند آواز ہے نے  اپنا  
موقع ور ادُهم پو ر  غا باشنداں نے  انُ غا  پسنديده پروگرام   با رے  ياد تازه کی  ہے  تے   

اسِ سلسلہ مانہہ آکاشوانی  غی  تعريف کی ۔ آکاشوانی  خبراں غا  بُليٹن تيں موسيقی  تک   
اور کہانی  سُنان تيں ثقافتی  پروگراماں  تک مستقل ساتهی  رہيو  ہے۔ آکاشوانی  ڈيجيٹل دور  

مانہہ وی  لگاتار جانکا ری  تفريح تے لوکاں نانہہ جوڑ گے  بهارت مانہہ اِک بڑا عوامی   
 مواسلاتی ذريعہ سنگ اپنو کردار سنبهال رہيو ہے ۔ 

 ۔۔۔۔۔۔۔ 
 Weather 

مئی تک موسم  مانہہ تبديلی  غی  پيشنگوئی  کی  ہے    12محکمہ  موسميات نے  اج تيں   
تے عام طو ر ور آسمان ور بدل چهايہ رہن غو  امِکان ظاہر کيو ہے ۔ اسِ دوران  کئی جگہيں  

 ہلکی  تيں درميانہ درجہ غی  با رش تے گرج چمک غے  نال نال تيز ہوا  وی  چل سکيں۔ 
 ۔۔۔۔۔۔۔۔ 

 
 اس غے نال ہی خبراں غو يوه بليٹن  ختم ہوؤ۔ 


